
Texte
Transcription diplomatique

Souz le Pharos de ta claire beauté                        
Ie hazarday au peril du naufrage                          
Deßus les flots, ce facheux nauigage                   
Dont ie me ſens maintenant tourmenté :               

Par ton motif ma barque i’affuſtay                       
Pour voyager par vne & autre plage,                    
Eſperant bien qu’apres ce long voyage                 
Ie ſurgirois au port tant ſouhaité.                          

Le ciel riant faueur me promettoit,                       
Et le ſerain qui en ton iour eſtoit,                          
D’vn calme vent me rendoit empouppé :               

Quand (ô malheur!) i’aperceu que la voile           
Que tu tramas, eſtoit tout de la toile                      
Qu’auoit ourdie vne Penelopé.

